Kopja Informali ta' Sentenza

QORTI CIVILI
PRIM" AWLA

ONOR. IMHALLEF
GIANNINO CARUANA DEMAJO

Seduta tal-15 ta' Ottubru, 2010

Citazzjoni Numru. 1245/1991/1

George Spiteri bhala direttur ghan-nom u in
rapprezentanza tas-socjeta Spiteri Tiles Limited

Versus
Paul Borg

1. Din il-kawza hija dwar talba ghall-hlas tal-prezz ta’
materjal mahdum u mibjugh.

2. Is-socjeta attrici gieghda titlob il-hlas ta’ elf, hames
mija u tmienja u sittin lira (Lm1,568) — dags tlitt elef, sitt
mija u tnejn u hamsin euro u sitta u erbghin ¢entezmu
(€3,652.46) — flimkien mal-imghaxijiet relativi, bilan¢ tal-
prezz ta’ rham u granit mibjugh lill-konvenut. Billi ghalxejn
sejhet lill-konvenut biex ihallas, I-attrici fethet din il-kawza
tallum.

3. ll-konvenut ressaq dawn |-e¢¢éezzjonijiet:

I ma ghandux jaghti elf, hames mija u tmienja u
sittin lira (Lm1,568) ghax il-bilan¢ mitlub mill-attrici ma
huwiex mahdum fuq il-prezz miftiehem bejn il-partijiet, u

ghalhekk ghandha ssir likwidazzjoni ta’ dak li tassew
ghandha tiehu s-socjeta attrici;

. ghandu jsir tnaqqis ukoll ghax il-granit
konsenjat mis-socjeta attri¢i u mqgieghed fit-tarag ta’ barra
tad-dar tal-konvenut ma huwiex tal-kwalita miftiehma ghax
fih difetti u fih ukoll varjazzjonijiet fil-kulur ghax ma nqatax
mill-istess lastri; u

Iii. ghar-ragunijiet migjuba fuq, is-soéjeta attrici
ghandha f'kull kaz tbati I-ispejjez tal-kawza.

4. B’'sentenza moghtija fit-30 ta’ Gunju 2006 il-gorti
gaghdet fuq il-fehma tal-perit tekniku minnha mahtur u
sabet illi I-bilan¢ mitlub mis-socjeta attri¢i kien tajjeb u kif
miftiehem; sabet ukoll, izda, illi mill-granit |i tgqieghed fit-
tarag ta’ barra hemm bicciet li ghandhom sfumaturi u
vinatura li huma differenti hafna minn dawk tal-bgija u
tgieghdu f'post prominenti fejn id-differenzi jaghtu aktar fil-
ghajn. Ghalkemm huwa inevitabbli li fmaterjal naturali u
mhux sintetiku jkun hemm xi differenzi, li kieku x-xoghol
sar b’aktar ghaqgal il-bic¢iet li kellhom differenzi goffi meta
mgabbla mal-bqija setghu jew jitwarrbu jew jitgieghdu fejn
jaghtu ingas fil-ghajn. Barra minn hekk, it-tgeghid sar
hazin ghax gieghed jingabar I-ilma.

5. ll-qorti ghalhekk ipprovdiet billi tat lis-so¢jeta attrici
zmien biex tnehhi, tibdel u tqgighed mill-gdid il-granit fil-
pjan ta’ qudddiem il-bieb ta’ barra kif indikat fil-hmistax
(15) u sittax-il (16) paragrafu tar-relazzjoni tal-perit, b’dan
illi jekk dan ma jkunx jista’ jsir kellu jingala’ x-xoghol kollu
tat-tarag ta’ barra u jsir mill-gdid bi granit tal-istess kwalita
u kif iridu l-arti u s-sengha. Ix-xoghol kellu jsir mis-socjeta
attri¢i bi flusha tant id-direzzjoni ta’ I-A.1.C. David Pace, i
nhatar ghalhekk.

6. Wara li |-partijiet flimkien kemm-il darba talbu Ii
jinghata aktar zmien biex jitlesta x-xoghol, fl-20 ta’ Marzu
2009 is-socjeta attrici gharrfet lill-qorti illi kellha materjal
biex tbiddel il-granit kollu difettuz b’mod illi x-xoghol ikun
uniformi.  Billi izda lill-kkonvenut dan il-materjal ma
ghogbux, il-gorti talbet il-fehma tal-perit illi stgarr illi I-
materjal li kienet gieghda toffri l-attrici huwa “l-eqreb i
jista’ jkun ghal dak originali”*. Il-qorti ghalhekk ordnat lill-
attrici tipprocedi kif riedet is-sentenza tat-30 ta’ Gunju

! Verbal tas-seduta tal-20 ta’ Marzu 2009, fol. 200.

2006 billi tibdel il-materjal difettuz b’dak approvat mill-
perit.

7. Minkejja dan, il-konvenut baga’ jzomm lill-attrici milli
twettaq is-sentenza u, wara li I-qorti kienet mgharrfa
b’dan, b'dikriet tat-3 ta’ Lulju 2009 tenniet I-ordni taghha
tal-20 ta’ Marzu 2009. Billi I-konvenut baga’ ma riedx
joqghod ghal dak li riedet is-sentenza u l-ordnijiet moghtija
wara, il-qorti b’dikriet tal-5 ta® Novembru 2009° awtorizzat
lis-so¢jeta attrici tiddepozita I-materjal jekk il-konvenut
ikompli jzommha milli tgieghdu fil-post. Id-depozitu sar
b’nota tat-28 ta’ April 2010°.

8. Billi issa I-attrici ghamlet dak kollu li setghet taghmel
fic-Cirkostanzi, ma huwiex xieraq Ili I-konvenut ikompli
j¢cahadha mill-bilan¢ tal-prezz. Il-qorti ghalhekk taqgta’ |-
kawza billi tikkundanna lill-konvenut ihallas is-somma ta’
tlitt elef, sitt mija u tnejn u hamsin euro u sitta u erbghin
¢centezmu (€3,652.46) flimkien mal-imghaxijiet relativi mit-
28 ta’ April 2010, meta sar id-depozitu tal-materjal.

9. Billi t-talba tal-attrici ghall-hlas tal-bilan¢ tal-prezz
kienet intempestiva meta saret, u billi wkoll, izda, I-
imgieba tal-konvenut wara s-sentenza tat-30 ta’ Gunju
2006 wasslet biex il-kawza titwal ghalxejn, l-ispejjez tal-
kawza ghandhom jingasmu bin-nofs bejn il-partijiet.

< Sentenza Finali >

2 Fol. 209.
3 Fol. 217.
4 Fol. 220.

